
 Lindi në Vlorë, më 8 dhjetor 1939. Gjuhëtar, profesor, akademik. Shkollën shtatëvjeçare dhe 

gjimnazin i kreu në Vlorë me rezultate shumë të mira. Studimet e larta i filloi në Laipzig të Ish-

republikës Demokratike Gjermane. Pas një viti e gjysmë, studimet iu ndërprenë për “përqendrim 

jo të mirë politik”. Punoi mandej tre vjet si mësues në shkollën shtatëvjeçare të fshatit Kaninë, në 

Vlorë. Vitin e fundit u emëruar drejtor në këtë shkollë. Në vitin 1962 iu ridha e drejta për të 

vazhduar sërish studimet në Fakultetin e Historisë dhe të Filologjisë të Universitetit të Tiranës, në 

Degën e gjuhës dhe të letërsisë shqipe. Pas mbarimit të studimeve, në vitin 1966, u emërua asistent 

në Katedrën e gjuhës shqipe. Në vitin 1970 u caktua inspektor në Degën mësimore të UT-së, ku 

punoi deri në vitin 1975, pa u shkëputur nga mësimdhënia; në këtë vit u rikthye në Katedrën e 

gjuhës shqipe. Në vitin 1987 u emërua zëvendësrektor i UT-së dhe në vitin 1991, kur Universiteti 

i Tiranës u nda në dy universite, ai u caktua rektor i Universitetit të Tiranës. Në vitin 1992 u 

dorëhoq nga ky post dhe u rikthye në Fakultetin e Historisë dhe të Filologjisë, në Katedrën e gjuhës 

shqipe. Në vitin 1999 u zgjodh dekan i këtij fakulteti. Në vitin 2013-2014 u zgjodh kyetar i 

Seksionit të shkencave shoqërore dhe albanologjike në Akademinë e Shkencave të Shqipërisë. Në 

vitin 2014, me kërkesën e tij, u pensionua. 

E. Likaj konribuoi rreth 50 vjet në arsimin e lartë. Ai ka zhvillua dy lëndë bazë gjuhësore në 

Degën e gjuhës shqipe të Fakultetit të Hiatorisë dhe të Filogjisë: Gramatikë historike e gjuhës 

shqipe dhe Morfologji e gjuhës shqipe; ka zhvilluar gjithashtu edhe një kurs ligjeratash për 

morfologjinë teorike në kursin për master shkencor. Gjatë kësaj periudhe udhëhoqi mjaftë studentë 

për hartimin e doktoratave dhe të temave të masterit shkencor. Ka mbajtur gjithashtu ligjërata 

pasuniversitare në Universitetin e Bonit, të Vjenës, të Prishtinës dhe të Shkupit. 

E. Likaj i ka mbrojtur të gjitha shkallët e kualifikimit shkencor: kandidat i shkencave (1981), 

docent (1982), doktor i shkencvae (1988); më pas u atestua si profesor në gjuhësi (1994) dhe u 

zgjodh anëtar i Akademisë së Shkencave të Shqipërisë (2009). Veprimtarinë shkencore E. Likaj e 

ka zhvilluar kryesisht në gramatikën historike të gjuhës shqipe dhe në morfologjinë e sotme të 

shqipes. Në këto fusha ka mbështetur me argumente të reja mendimet e mëparshme të gjuhëtarëve 

shqiptarë dhe të huaj, por ka dhënë edhe mendime e inerpretime dhe zgjidhje të reja për shumë 

çështje të zhvillimeve historike të kategorive gjuhësore, si për: burimin dhe evolucionin e nyjave 

shquese të shqipes, zhvillimin strukturor të mbiemrave të nyjshëm të shqipes, evolucionin e 

përemrave pronorë të shqipes, strukturën e morfologjike të sistemit emëror dhe foljor etj. E. Likaj 

ka hartuar mjaft vepra, monografi dhe tekste mësimore për shkollën e lartë, si: Analogjia në 

strukturën morfologjike të shqipes, Format analitike në gjuhën shqipe, Eptimi emëror 

indoevropian, Fleksioni indoevropian, Zhvillimi i eptimit në gjuhën shqipe, Burimi dhe formimi i 

dëshirores së shqipes, Zhvillimi i mjeteve gramatikore në gjuhën shqipe, Morfologji e shqipes 

standarde (bashkautor), Ndikime në fjalëformat e shqipes (bashkautor), Gramatika e gjuhës shqipe 

(bashkautor) dhe Paradigma në grupe emërore.  Eshtë gjithashtu bashkautor në Gramatikë e gjuhës 

shqi, II, botim I Akademisës së Shkencave të Shqipërisë. Ka botuar gjithashtu shumë artikuj në 



revistat shkencore vendëse dhe të huaja. Pjesëmarrës me kumtesa dhe referate në konferenca 

shkencore shqiptare dhe ndërkombëtare. 

E. Likaj ka pasur një veprimtari relativisht të gjatë edhe në administrarën akademike. Si 

inspektor në Degën mësimore të Rektoratit të UT-së, ka marrë pjesë aktive në hartimin e 

dokumentacionit themelor universitar në periudhën 1970-75, duke u përqëndruar në riorganizimin 

e programeve dhe pajisjen e tyre me tekste, si dhe në përmirësimin dhe përgjithësimin e metodave 

të reja të mësimdhënies; në periudhën 1987-91, si zëvendësrektor i UT-së ka ndihmuar në 

ristrukturimin e programeve mësimore sipas disa universiteteve perëndimore, sidomos atyre 

franceze, por edhe me shumë rezerva. Gjatë periudhës së ushtrimit të detyrës si rektor i UT-së, që 

përkon me ndryshimet e mëdha demokratike në vendin tonë, në bashkëpunim me Ministrinë e 

Arsimit dhe me stafe akademike të kualifikuara jashtë shtetit, ka bërë përpjekje për ndryshimin  

tërësor të kurrikulave universitare.  

Ka dhënë ndihmes gjithashtu si anëtar i Senatit të UT-së, si anëtar i Këshillit shkencor të 

Fakultetit të Historisë dhe të Filologjisë, si dhe i Institutit të Gjuhësisë dhe të Letërsisë të 

Akademisë së Shkencave të Shqipërisë. Për një periudhë 5-vjeçare ka qenë edhe bashkëdrejtor i 

Seminarve të gjuhës dhe të kulturës shqiptare, që zhvillohen çdo vit në Prishtinë. 

E. Likaj është dekoruar me Medaljen Naim Frashëri të Kl. II-të dhe me Medaljen për Shërbime 

të Shquara. 

 


